
Cudée la coleuo di jeu di méinà tchandje 
apréi la nessanse ? 

La coleuo di jeu l’è déterminée pe de sellulle colorée - deutte  
mélanozite - de l’iris. 
Seutte sellulle produichon on pigmèn (sustanse colorée) de     
coleuo rosse fonhià querià mélanina (lo méimo pigmèn que baille 
la coleuo i pèi é a la péi de nooufro coo). 
Can la cantitoou de mélanozite l’è ata, l’iris di jeu l’a an coleuo 
scua u nèye ; i contréo sensa mélanozite l’iris l’a an coleuo griza 
péise, que l’è la coleuo di sellulle on transparenhe. 
An piquioouda cantitoou de mélanozite produì an coleuo dzana 
que mehllée avouì lo bleu péise baille orijine a totta choo de 
nuanse verte, rosse hllée, etc. 
Le méinà can néichon l’an soèn le jeu bleu perquè deun leuo iris 
lèi son panco de mélanozite. Avouì lo ten le mélanozite           
comenhion a produie leuo pigmèn é l’iris tchandje de coleuo. 
La coleuo définitiva di jeu l’è diffisilla a adén-éi a la nessanse. Se 
lo méinà l’a le jeu scuo l’è bièn fasillo que von reustéi paéi ; se i 
contréo son hlléa, deun le premiéi mèiche de via pouon, an mia 
pe coou, tchandjéi é vin-ì pi scuo. 
La coleuo tchandje poméi apréi cheu mèiche/ eungn an, belle se 
serten-e nuanse pouon oncó mieui éfinì deun le premiéi dou-z-àn 
de via. 

